Nafarroako Parlamentuko Mahaiak, 2009ko abenduaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ioseba Eceolaza Latorre jaunak aurkeztutako galdera, Indarkeria Sexistaren aurkako Neurriak Hartzeari buruzko 22/2002 Foru Legea betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko abenduaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Ioseba Eceolaza Latorrek, Legebiltzarreko Erregelamenduan xedatuaren babesean, honako galdera hau aurkeztu du, Nafarroako Gobernuko Familia, Gazteria, Kirol eta Gizarte Gaietarako kontseilariak idatziz erantzun dezan:

Indarkeria Sexistaren Aurkako Neurri Integralak hartzeari buruzko uztailaren 2ko 22/2002 Foru Legearen betetzeari buruzko galdera.

1. Nafarroako Gobernuak bidali al ditu Parlamentura lege horren 3.3 artikuluan aipatzen diren urte anitzeko ekintza plan integralak?

2. Berrikusi edo egokitu al dira 5.2 artikuluan deskribaturiko eduki kurrikularrak? Hala baldin bada, zein dira berrikusi direnak?

3. Irakasleentzako laguntza zentroetan sartu al da genero indarkeriaren gaia, 5.4 artikuluan ezarritakoari jarraikiz?

Iruñean, 2009ko abenduaren 16an

Foru parlamentaria: Ioseba Eceolaza Latorre

